
 

Lokal forskrift om grunntilskot til private barnehagar i Kvinnherad 
kommune for tilskotsåret 2027. 
Fastsett av kommunestyret i Kvinnherad kommune xx.xx.2026 med heimel i lov 17. juni 2005 nr. 64 
om barnehagar (barnehagelova) §§ 19 og 19 a, og forskrift 23. mars 2026 nr. 454 om finansiering av 
private barnehagar §§ 1, 6, 17 første ledd og 18 første ledd. 
 

 

§ 1 Verkeområde og definisjonar 

Forskrifta fastset satsar for berekning av grunntilskot til private barnehagar i Kvinnherad 
kommune for tilskotsåret 2027 og reglar om ekstra grunntilskot. 

Forskrifta gjeld for private ordinære barnehagar som er godkjende etter barnehagelova § 
19 første og andre ledd, og som har rett til kommunalt tilskot i Kvinnherad kommune. 

 

§ 2. Satsar for grunntilskot 

Ved berekninga av grunntilskot til private barnehagar blir følgjande satsar nytta per 
heiltidsplass. 

Barn 0-2 år: kr 305 530 

Barn 3- 6 år: kr 166 421 

Satsane er berekna på grunnlag av gjennomsnittlege driftsutgifter per heiltidsplass i dei 
kommunale ordinære barnehagane i Kvinnherad kommune for rekneskapsåret 2025, 
fråtrekt vedteken foreldrebetaling, jf. finansieringsforskrifta § 6. 

Barn under 3 år blir vekta 1,8 gonger høgare enn barn over 3 år. 

Kvinnherad kommune har ikkje eigne kommunale familiebarnehagar eller kommunale 
opne barnehagar. 

 

§ 3 Ekstra grunntilskot  

Kommunen har haldt utgifter utanfor berekningsgrunnlaget for grunntilskot etter 
barnehagelova § 19a, andre ledd, og fastset derfor følgande satsar per heiltidsplass for 
ekstra grunntilskot: 



Ekstra grunntilskot Barn 0- 2 år Barn 3- 6 år 
Særlege små barnehagar 305 530 166 421 

 

Satsane er rekna ut frå meirutgiftene i dei kommunale barnehagane som er haldt utanfor 
berekninga av satsar for grunntilskot, jf. barnehagelova § 19a, andre ledd, per 
heiltidsplass. 

Kvinnherad kommune har haldt utgifter til særlege små barnehagar utanfor berekninga 
av grunntilskot fordi deira kostnadar avviker vesentleg frå andre barnehagar og vil gje eit 
mindre representativt grunnlag i tilskotssatsane.  

Private barnehagar med tilsvarande særlege driftsføresetnader eller behov i 
barnegruppa , vil har rett til ekstra grunntilskot etter barnehagelova § 19 a andre ledd. 

Private barnehagar skal opplyse om forhold som kan ha betydning for retten til ekstra 
grunntilskot innan 15. desember i året før tilskotsåret og ved endringar som kan ha 
betydning for retten i løpet av året, jf. finansieringsforskrifta § 5 tredje og femte ledd. 

 

 

§ 4. Berekningsgrunnlaget og atterhald om endringar 

Tilskotsatsane er basert på gjennomsnittlege driftsutgifter i kommunale barnehagar i 
Kvinnherad kommune, berekna på grunnlag av siste tilgjengelege, reviderte 
kommunerekneskap, jf. barnehagelova § 19 a og finansieringsforskrifta § 6. 

Det siste tilgjengelege rekneskapen for berekning av tilskotssatsar for 2027 er 
rekneskapen for 2025. 

Foreldrebetalinga frå kommunale barnehagar er trekt frå berekningsgrunnlaget. 

Satsgrunnlaget er indeksregulert med kommunal deflator (forventa pris- og lønnsvekst i 
kommunesektoren). 

Kommunen kan justera tilskotssatsane administrativt dersom: 

• Stortinget vedtek endringar i kommunal deflator 
• Stortinget vedtek endringar i maksimalpris for foreldrebetaling. 
• Kommunen vedtek lågare foreldrebetaling enn nasjonal makspris 

Dersom satsane må justerast som følgje av vedtak fatta av Stortinget eller endringar i 
nasjonalt regelverk. Kan kommunen oppdatere satsane administrativt i samsvar med dei 
nasjonale endringane. 

 



 

§ 5 Dokumentasjon på berekninga  

Berekninga av satsane er gjort i samsvar med gjeldande regelverk. Berekninga av 
satsane går fram av vedlegg 1.  

§ 6 Enkeltvedtak om kommunalt tilskot 

Tilskotet til den enkelte private barnehage blir fastsett ved enkeltvedtak etter 
barnehagelova §§ 19 a til 19 c og finansieringsforskrifta § 3, med grunnlag i satsane 
fastsett i denne forskrifta. 

§ 7 Ikraftsetjing 

Forskrifta trer i kraft 1. januar 2027. 

